
Sɛ bii lɛ loo mɛi ni atsɛɔ akɛ Shai mɛi lɛ, Daŋme wekui kpaanyɔ lɛ ateŋ 

ekome ji amɛ. Ni amɛyɛ Ghana Wuo yiteŋ Boka kpokpai lɛ anɔ. Amɛjɛ Isreal 

ni amɛbahi Sameh, yɛ Aŋɔni loo Nigeria, yɛ fai enyɔ komɛi ateŋ. Fai nɛɛ 

agbɛi ji Kuala kɛ Efa. Be ni amɛshi Sameh lɛ, amɛbahi Oyo, ni fee sɛɛ lɛ 

amɛshi jɛi kɛtee Abeokuta.  Be ni amɛshi Abeokuta lɛ, amɛba Dahomeh, ni 

amɛtsa gbɛfaa lɛ nɔ kɛba Tado. Fee sɛɛ lɛ, amɛshi jɛi hu kɛtee Ngotsie yɛ 

Togo. Be ni amɛyɔɔ Ngotsie lɛ, amɛhi Ewe maŋtsɛ ko ni gbɛi ji Agorkoli lɛ 

shishi. Maŋtsɛ Agorkoli tabilɔi lɛ wa Daŋme bii nɛɛ ayi jogbaŋŋ diɛŋtsɛ.  

Be ni yiwaa nɛɛ yaa nɔ lɛ, yoomo ko bajie ehe kpo etsɔɔ Daŋme bii nɛɛ. Ni 

ewo amɛ ŋaa akɛ, amɛkatsi amɛnui ni ehiii lɛ amɛshwie kɛkɛ, shi moŋ amɛtsi 

amɛwo Ngotsie gbogboi, ni akɛfo maŋ lɛ he lɛ shishi. Enɛ Daŋme bii nɛɛ fee 

be saŋŋ. No bei amli nɔɔŋ lɛ, amɛŋkpɛte gbogbo ni akɛfo maŋ lɛ he lɛ shishi, 

kɛŋkpɛ bu agbo ni amɛbaanyɛ amɛtsɔ mli kɛjo foi kɛjɛ maŋtsɛ Agorkoli dɛŋ. 

Shi yoomo lɛ wo amɛŋaa hu akɛ, amɛtsu amɛtabilɔi lɛ, ni amɛyatao he ni 

amɛbaanyɛ amɛyatee yɛ. Kɛji amɛna gbɛ ni amɛjo foi kɛjɛ maŋtsɛ Agorkoli 

dɛŋ lɛ. 

Be ni Daŋme tabilɔi lɛ tee amɛyatao teemɔ he lɛ sɛɛ lɛ, amɛba kɛɛ amɛwebii 

lɛ akɛ gbɛ eja kɛha foi jee, kɛjɛ Maŋtsɛ  Agorkoli kɛ ewebii lɛ adɛŋ. Adamɛi ji 

mɛi ni nyiɛ foi jee lɛ hiɛ kɛjɛ Ngotsie. Be ni amɛjoɔ foi lɛ, yoomo ni wo 

amɛŋaa lɛ banina maŋtsɛ Agorkoli,

kɛ sane kakadaŋŋ ko. Be ni egbaa maŋtsɛ lɛ naa lɛ, be lɛ eela Klama lala kɛ 

ŋɔɔmɔ ko. Enɛ ha maŋtsɛ lɛ hiɛ je ehe nɔ kwraa. Eye be saaŋ dani maŋtsɛ lɛ yoo 

akɛ nɔko eyaaa nɔ yɛ emaŋ lɛ mli. Enɛ ha etsu ewebii lɛ akɛ, amɛyakwɛ he ni 

Daŋme bii lɛ yɔɔ lɛ, akɛ mɛni yaa nɔ yɛ jɛi. Shi be ni amɛshɛ jɛi lɛ, amɛna akɛ 

Daŋme bii lɛ bɛ jɛi. Amɛya bɔ maŋtsɛ lɛ amaniɛ, ni etee eyakwɛ akɛ eyɛ mli lo. 

Shi be ni ekɛɛ ekuɔ esɛɛ ebaa lɛ, ebanaaa yoomo lɛ hu dɔŋŋ. 

Enɛ ha ewo etabilɔi lɛ agbɛ kɛtiu Daŋme bii lɛ asɛɛ. 

Be nɛɛ lɛ, Kɔle ni ji okropɔŋ ko bajie ehe kpo, ni etsɔɔ Daŋme bii lɛ gbɛ ni 

amɛtsɔ nɔ kɛjo foi kɛjɛ maŋtsɛ Agorkoli webii lɛ adɛŋ. Be ni Daŋme bii lɛ shɛ 

Shwilao faa, loo Jɔ faa, ni blɔfomɛi tsɛɔ lɛ akɛ River Volta lɛ he lɛ, amɛnyɛɛɛ 

amɛfo. Amrɔ lɛ yoomo ni here amɛ lɛ bajie ehe kpo ekoŋ ni etsɔ ehe baa loo 

Nyaka, ni ewa amɛ kɛfo Shwilao faa lɛ yɛ hei srɔtoi babaoo: 

1. Aprade 

2. Asutsuare 

3. Natleku 

4. Dorkor 

5. Fodjoku near Akuse 

6. Fume

This Article was translated into Ga by Nii Adjetey Adjei of Obonu TV

Be ni amɛfo faa lɛ sɛɛ lɛ, amɛbahi Tagologo shikpɔŋ lɛ nɔ. Nɛkɛ yoomo ni 

aleee egbɛi nɛɛ batsɔɔ Daŋmemɛi lɛ Dipo kusum lɛ. Be ni etsɔɔ amɛ eta lɛ, 

elaaje ekoŋ, ni ana akɛ etsɔ onufu ni Daŋmmɛi tsɛɔ lɛ akɛ nako lɛ. Onufu nɛɛ, 

ji nɔ ni Klo bii lɛ tsɛ akɛ Klonako ni amɛbɔi lɛ jamɔ lɛ. Klobii lɛ hu bɔi Okropɔŋ 

ni amɛtsɛɔ lɛ akɛ Kɔle lɛ hu jamɔ. Biɛ amɛna gbɛi komɛi tamɔ Korle, Korletey, 

kɛ Korleki kɛ henɔi lɛ kɛjɛ.

